
AHIL N TNEFLIT TIMEZGIT - aHil n tneflit timezgit   

17 n yiswiyen i wenneɛ n umaḍal nneɣ 

 
    Iswiyen n tneflit timezgit ad twasqedcen deg umezwaru n yennayer 2016 
 

Tamuɣli tamatut 

Deg umezwaru n yennayer 2016, imasayen n umaḍal sersen-d 17 n yiswiyen n tneflit timezgit 

(ODD) ara yettwaselḥun gar-aneɣ d useggas 2030. Yella-d umtawa ɣef yiswiyen-agi ilmend n 

temlilit n waggur n ctember 2015, ilmend n tqacuct n waɣlanen yedduklen ara d-yeggrin deg 

umezruy, ma d aqeddic fell-asen yebda seg umenzu n Yennayer 2016. Di 15 n yiseggasen-a i 

d-iteddun, timura n umaḍal ad sxedment tazemmart-nsent, s wallal n yiswiyen-a imaynuten, 

iwakken ad sefḍent akk leṣnaf n tgellelt d lixṣaṣ, ad zzizfent maḥyaf gar yimdanen, ulac win 

ara yettwarren di rrif. Yessefk fell-asent daɣen ad d-afent tifrat i unbeddal n unezwi. 

Iswiyen n tneflit timezgit d akemmel deg umecwar deg taɣult n uzuzef n lḥif di ddunit 

yettwasmersen deg wayen yezrin ilmend n  yiswiyen n wagim i tneflit (OMD), sneɛten-d 

amek i mugent tlufa, aya itent-yettarran d tushilin. Iswiyen-a imaynuten mačči am wiyaḍ, 

bnan ɣef tigawt di yal timura (tid yeṛwan, tid yenḥafen neɣ tid yellan d tilemmasin) ssawaḍen 

ɣer tugget n lerẓaq d useḥbiber ɣef ugama d twennaḍt. S yiswiyen-a, imasayen n tmura ẓran 

dakken tukksa n lḥif teḥwaǧ axemmem d ttawilat akked tsetratijit ara d-yawin gemmu n 

tdamsa d usili n tɣawsiwin i d-yessutur wemdan di tmetti, ad d-nebder gar-asent: asegmu, 

tadamsa, astan n tmetti d usili n lxedma. Ad anaf daɣen gar yiswiyen-a, aseḥbiber ɣef 

twennaḍt d yibeddi mgal anbeddel n unezwi. 

Ɣas akken iswiyen n tneflit timezgit ur ten-iḥettem ara uzref maca yessefk ɣef yiwanaken ad 

lhin yid-sen war astehzi, ad sqedcen akk ttawilat ilaqen iwakken ad ssiwḍen ad d-ḥellin ayen 

yellan deg 17 n yiswiyen-a. Yewwi-d ɣef tmura timaltaɣin ad sḥerṣent ɣef tikli deg ubrid i d-

nejṛen yiswiyen-agi, ad ilint d timezwura ara iɛassen amek teddun lecɣal; yerna, sya ɣer da, ad 

d-fkent ineqqisen ɣef wayen yettwaxedmen gar tlufa id-qqaren yiswiyen-a. Acku aselḥu d 

uqeyyem ara xedmen waẓiyen imeqqranen ad reṣṣin ɣef tselḍin tiɣelnawin iwakken ad ṣeffin 

leqdic iḍerrun deg umaḍal. 
 

Tamuɣli ɣef wamek teddun 17 n yiswiyen n tneflit timezgit d 169 n nnicanat i ten-yeṭṭafaren 

ad tili deg umaḍal s ttawil n kra n limarat, yettili-d usewjed-nsent si tura.Yessefk ad ten-teqbel 

tesqamut n waddaden deg tɣimit-ines tis kuẓ mraw ṣa (47), di meɣres 2016. 

Seg yulyu 2016 d afella, ad yennejmaɛ ugraw asertan yesɛan aswir aɛlayan id-yelhan d tneflit 

timezgit (ddaw yifer n usqamu n tdamsa d tmetti) iwakken ad imuqel amek ddan yiswiyen-a 

deg umaḍal. Agraw-a ad d-yelhi d ufara n yiswiyen-a di tmura, am akken ara yessuter di yal 

tamurt ad as-d-tefk aneqqis id-yessenɛaten anda wwḍen lecɣal n yiswiyen n tneflit timezgit, 

aya s uttiki n tmura yennuflin, d tmura iteddun deg ubrid n tneflit akked wuddusen imazdayen 

d tamiwin nniḍen teɛna temsalt. 

Ad tili tmuɣli deg yifarayen yettwajerrden deg useddu n yiswiyen s wudem asentali, ladɣa 

ayen icudden ɣer tuttriwin gar igzumen.  

Ineti n wahil sya ɣer 2030 

Di ctember 2015, ugar n 150 imasayen n umaḍal i yekkan di tqacuct n waɣlanen imazdayen 

yeḍran di  tdabut n iɣlanen imazdayen. 

Ameslay yella-d ɣef tneflit timezgit iwakken ad yettwaqbel s tunṣibt yiwen wahil amaynut n 

tneflit timezgit yesɛan asirem ameqqran. 

193 iwanaken iɛeggalen n waɣlanen yedduklen qeblen ahil-a i wumi semman aseggem n 

umaḍal-nneɣ : ahil n tneflit timezgit si sya ar 2030. Ad anaf deg wahil-a yiwen wulɣu, 17 n 

yiswiyen n tneflit timezgit, 169 n nicanat, yiwet n tegzemt icudden ɣer uselḥu d uxeddim 

amaḍlan lwaḥid imi d-rran tazmert akked yiwen ukatar n umeyyez d useddu. 

Iswiyen n wagim i tneflit 

Iswiyen n wagim i tneflit, i d-yessuffɣen yiwen n uberraḥ ameqqran yewwḍen lebɣi-s ɣef 

uzuzef n tgellelt, sersen-d usu n usmures i yiswiyen n tneflit timezgit. S wakka amḍan n wid 

yettidiren sya d afella di tigellelt taqessḥant iṣubb-d ddaw n uzgen ɣef wakken yella zik: seg 

1,9 imelyaren aseggas 1990 ɣer 836 imelyan di 2015. 

Amur ameqqran n tmura iteddun deg ubrid n tneflit yeɛdel deg-sent wuṭṭun n warrac d win n 

teqcicin ilemmden deg uḥric amezwaru. Amḍan n teqcicin ilemmden yezga yettnerni rnu ɣer-

s aḥric n tlawin tigensasin deg umni ula d netta yuli di 20 n yiseggasen-a ineggura deg wazal 

n 90% gar 174 n tmura id-yefkan addaden. 

Tiẓin ɣer sdat mačči kifkif gar waẓi d wayeḍ, gar tmurt d tayeḍ, ayen yeǧǧan amgared 

yettimɣur gar-asent. 

D imelyan n yimdanen qqimen di rrif, tugget deg-sen d wid yenḥafen aṭas, ad naf daɣen wid 

ur nettwasnaref ɣef lǧal n wuzuf-nsen neɣ n leɛder-nsen neɣ n yiziɣer-nsen neɣ n temnaḍt 

ideg ttidiren. Si tama-nniḍen, anbeddel n unezwi iḥuza akk imenẓawen, acku wid umi tewweḍ 

tfidi ɣer yiɣes d imdanen yesseɣli lḥif d tgellelt ɣer waguns. 

Taneflit timezgit  

Deg usarag n tmura yedduklen ɣef twennaḍt d tneflit id-yellan deg 1992 di Rio de Janiero 

(Brésil) amaḍal injer-d yiwen n ubrid amaynut ara iḍemnen i talsa tudert di liser, di tneflit 

timezgit. Taluft-a n tneflit timezgit id-yersen deg wahil "Tigawt 21" tettwasbadu d taneflit ara 

iqablen ayen neḥwaǧ di tudert n tura war ma tjeggeḥ lerẓaq i yessefk ad d-qqimen i tsutwin n 

yimal. 

Ahil-a amaynut n tneflit timezgit yedda d llem n wayen yettujerden deg yittafttaren id-yeffɣen 

di tqacuct tamaḍalt i tneflit timezgit deg useggas 2012 akked wid n tqacuct n 2010 ɣef 

yiswiyen n yigim i tneflit akked usarag n waɣlanen amazdayen ɣef tneflit timezgit n 2012 

(Rio  + 20) akked leṛyuy n yimdanen n umaḍal. 

Deg "Imal i nra", d aḍris n taggara id-yessuffeɣ usarag “Rio + 20”, ad anaf dakken aɣlanen 

ittikin deg tuddsa n waɣlanen yedduklen mtawan ɣef usbeddi n yiwet n taggayt n umahil ara 

yeldin tiwwura-s akk i waɣlanen; taggayt-a yessefk fell-as ad tesbadu kra n yiswiyen n tneflit 

timezgit. Taɣtast-a, yettwaqeblen deg yulyu 2014, d nettat i d tamentilt i d-yeslulen ahil-a 

amaynut n tneflit timezgit ara d-yeḍrun gar-aneɣ d 2030. 

ISWIYEN N TNEFLIT TIMEZGIT 

Iswi1:Tukksa n tigellelt deg umaḍal, akken tebɣu tili talɣa-s. 

Iswi2: Tukksa n laẓ, aḍman n lɛula, agerrez n uqewwet d usnerni n tfellaḥt timezgit. 

Iswi3:Aɛemmed i yak medden ad idiren di tdawsa yelhan d tilin iggerzen, kra ara tekk tudert-

nsen. 

Iswi4:Asiweḍ n yimdanen akk ɣer usegmi ifazen war maḥyaf gar-asen d tikci n tegnatin n 

ulmad, kra ara tekk tudert-nsen. 

Iswi5:Asiweḍ ɣer useɛdel gar urgaz d tmeṭṭut akked tikci n tmunent i tlawin d teqcicin. 

Iswi6 : Aḍman n usafar n waman d tezdeg d useddu iwulmen s ddwam n teɣbula n waman. 

Iswi7:Asiweḍ n yak iɣarimen ɣer yimeẓla n ṣṣehd atraren imezgiyen s ssuma iwulmen. 

Iswi8:Ibeddi ɣer usnerni n tdamsa d usuget n temrest i d-yettarran lɣella idumen d uxeddim 

yessalayen ccan i bab-is 

Iswi9:Ibeddi ɣer lebni ireṣṣan d usebɣes n usnulfu, asnerni n temguri tamezgant d usili n 

ttawilat idamsanen-nniḍen ara d-yawin abaɣur. 

Iswi10:Asedres n maḥyaf di tmura n umaḍal d usedres-ines gar tmurt d tayeḍ. 

Iswi11:Isefk timdinin akk d yimukan yettwazedɣen ad ldin tiwwura-nsen i yimdanen, yessefk 

ad ttwasɣellsen, ad ttwaḥerzen s ddwam. 

Iswi12:Asbeddi n yimudam n tsadurt d ufares ara yeqqimen d imezgiyen. 

Iswi13:Tiririt n talast s tɣawla i unbeddel n unezwi d twaɣiyin is-id-igellu. 

Iswi14:Aseḥbiber d usefres amezgan n yigarawen, illelen d yak tiɣbula n yillel ilmend n tneflit 

timezgit  

Iswi15:Aseḥbiber ɣef twennadṭ d uwenneɛ-is s yibeddi ɣef usefres-ines amezgan, aḥareb ɣef 

tẓegwa d ibeddi mgal asnezref n tmurt, aseḥbes n ssix n wakal d tukksa i lebda n uzlaḍ n 

tudert d usenger n kra n ccetlat timuddirin. 

Iswi16:Aslali n tmettiyin n talwit ara yeldin tiwwura i tneflit timezgit, aḍman n teɣdemt i yal 

yiwen di yal aswir n tudert d usali n tsudwin tinezmarin ara isufen s yiɣarimen. 

Iswi17:Aseǧhed n ttawilat ara yezdin tallalt deg umaḍal ilmend n tneflit timezgit tuzmirt 

tamuddirt.  

                                          Terminologie 
 

En tamazight  En français 

Amasay Responsable 

Iswiyen n taneflit timezgit Objectifs de Developpement Durable 

Ahil nyeɣlanen yedduklen i tneflit PNUD 

Allal Moyen, instrument 

Ttwasmersen, de mres, semres Utiliser, employer 

Anezwi Climat 

Iswiyen n wagim i tneflit Objectifs du Millinaire pour le Développement 

Agama La nature 

Twennaḍt Environnement 

Timetti Société 

Asegmu Éducation 

Tadamsa Économie 

Astan n tmetti /Amasten Anemetti Protection sociale 

D usili n lxedma, nican Cible 

Asrad Lehna 

Teɣdemt, tbelɛinant.  Transparence 

Azref Droit 

Awanak Etat 

Timaltaɣin, de lteɣ Adhérer 

Waẓiyen, tasleḍt Analyse 

Amaḍal Monde 

Abaɣur Richesse 

Tasertit Politique 

Asiẓref Financement 

Taɣult Domaine 

Asuder imezgi Consommation durable 

Asrad. Talwit  Paix 

Teɣdemt Justice 

ṛeggem Promettre 

Asefrek Gestion 

Aɣref ou agdud Peuple 

Timunent Autonomie 

Taɣbalut Source 

Asnezref Desertification 

Tasqamut n waddaden Commission de statistiques 

Tɣimit Session 

Tuttriwin gar igzumen Questions intersectoriels 

Afara Progré 

Uddus Organisme 

Nnican Cible 

Ineti Origine 

Tdabut Siège 

Iɣlanen imazdayen Nations Unis 

Ulɣu Declaration 

Asmures Réussite 

Ukatar Cadre 

Agensas Representant 

Amni Parlement 

Addad Statistique 

Snaref Favoriser 

Iziɣer Ethnie 

Amenẓaw Continent 

Asarag Conférence 

Tigawt 21 Action 21 

Tuddsa n waɣlanen yedduklen ONU 

Taggayt Groupe 

Tesbadu Définir 

Asentali Thématique 

Imeẓla Services 

ṣṣehd Energie 

Atrar Moderne 

Sebɣes Encourager 

Tamguri Industrie 

Asadur Consommation 

Asfres Exploitation 

Agaraw Océan 

Alemmus N Talɣut N Waɣlan Yedduklen Di 

Lezzayer 

Centre D’information Des Nations Unies-

Alger 

 
 

 

 




